
GOUVENE CUOMO LANSE INISYATIV ‘NYS COMMUNITY SCHOOLS/LEKOL KOMINOTE NYS’ POU FE LEKOL
NAN KOMINOTE KI NAN SITIYASYON DETRES YO TOUNEN SANT SEVIS POU TIMOUN AK FANMI YO

Gouveéne a Pibliye Dekrée Egzekitif ki pou Aliyen Sévis Edikasyon, Sante ak Sosyal nan
‘Community Schools’

Premye Sik Finansman ap Bay $15 Milyon nan Sibvansyon pou Lekdl nan tout Eta a

Gouveneé Andrew M. Cuomo te lanse jodi a inisyativ NYS Community Schools, yon nouvo pwogram li te
anonse nan diskou 2013 sou Eta Eta a ki pral fe lekol nan kominote ki gen gwo difikilte yo tounen sant ki
ofri plizyé kalte sévis soutyen pou timoun ak fanmi yo tankou swen sante, konsey, nitrisyon ak preparasyon
pou dyob.

“NYS Community Schools pral ede asire yon pi bel avni pou elev New York ak fanmi yo grasa
transfomasyon lekol piblik nou yo kap tounen enstitisyon kominoté kap desévi vwazen nou yo,” te deklare
Gouvené Cuomo. “Eta a ap ranfose lekol ki nan kominote ki gen gwo difikilte yo pou bay elév yo plis ed
atrave sevis swen sante, konsey familyal, ak €d pou jwenn travay, tou sa pral ranfose vwazinaj nou yo epi
bay elév nan zon sa yo plis sipo, anndan ak deyo sal klas yo.”

Nan kad NYS Community Schools, apepre 30 lekol pral seleksyone nan premye sik la pou yo resevwa
sibvansyon jiska $500.000 yo chak sou twazan. Sibvansyon sa yo pral ale nan konstriksyon patenarya
kominote solid kap founi sevis akademik, sante, aktivite apre lekol ak sosyal esansyel nan bilding lekol la
prensipalman.

NYS Council on Children and Families, ki gen ladann 12 ajans sevis sante, edikasyon,ak sosya Eta a, nan tet
ansanm ak Depatman Edikasyon Eta a, te devlope yon Plan ki bay Apési Pwogram lan ak Enplemantasyon

Sibvansyon yo pou dekri kijan NYS Community Schools pral egzekite.

Pou we plan an, ale sou: http://ccf.ny.gov/Comm/CommResources/CCF_SED CommunitySchools Plan.pdf.

Pou we aplikasyon an, ale sou: http://www.p12.nysed.gov/funding/2013-community-schools-grant-

initiative/home.html.

Depatman Edikasyon Eta a ap asepte aplikasyon jiska 18 septanm. Patisipan yo pral seleksyone nan
komansman ane lekol 2013-14 la.

Gouvené Cuomo te premye anonse inisyativ Community Schools la nan diskou 2013 li a sou Eta Eta a pou
ede timoun ak fanmi nan katye New York ki nan pi gwo nesesite yo. Inisyativ la gen kob objektif renouvle
model ki gen sikse yo tankou Children’s Aid Society, Cincinnati Community Learning Centers, Harlem
Children’s Zone, Say Yes to Education, ak Strive Network nan kominote ki nan sitiyasyon detrés nan Eta
New York.

Community Schools mete aksan sou angajman familyal epi gen ladann patenarya solid ak oganizasyon
kominote ki pap fé pwofi, ajans gouvenman onivo lokal ak eta a, ensitisyon etid siperye ak kominote
filantwopik ak komesyal. Objektif yo se aliyen pwogram ak sévis pou satisfé bezwen elev ak fanmi yo,
pandan y ap evite repetisyon epi y ap amelyore efikasite.

Pou garanti fon ki la deja yo aliyen net pou sipote kominote ki seleksyone nan premye sik pwogram sa,
Gouvené Cuomo ap mande tout ajan eta yo pou yo bay Community Schools ak patene yo priyorite pou
tout sibvansyon sévis ak pwogram sante ak sosyal ki asosye ak yo.

Etablisman Community Schools te yon rekomandasyon enpotan New NY Education Reform Commission
Gouvené Cuomo a, ki te dekouvri “lé nou founi konpreyansyon elév bezwen nan anviwonman lekol nan
chak etap, nou ka garanti elev nou yo sou wout pou ale nan koléj ak pou komanse karye yo.”

Prezidan Komisyon an, Richard (Dick) Parsons, te di konsa, “Ansanm ak koleg mwen yo nan Komisyon an,
m aplodi Gouvene a deske li te franchi etap enpotan sa pou enplemante inisyativ Community Schools la. Se
youn nan anpil rekomandasyon enpotan New NY Education Reform Commission an te fe epi Gouveéne a ap
egzekite. Reyalite a montre Community Schools pral gen yon enpak enpotan sou pefomans elév ak
byennet fanmi nan kominote ki nan sitiyasyon detres, epi nou swete yo sikse.”

Manm Komisyon Edikasyon Eta a, John B. King Jr., te di konsa”New York State Board of Regents gen yon
tradisyon plede koz pou tabli pwogram pou timoun ak fanmi ki founi aktivite anrichisman akademik
ansanm ak dives kalte opotinite devlopman pou timoun ak fanmi nan kominote yo. Nou kontan fé
patenarya ak Gouvéne a pou ankouraje Community Schools atrave eta a.”

